
Eggja 
ungum – og 
útlendingum 
– at lesa í 
Føroyum

Stórfingin og umfatandi

Yvirskipaða endamálið 
við ætlanini um lestr­
arbýin er at eggja ung­
um føroyingum til at 
verða verandi í Føroy­
um, heldur enn at fara 
uttanlands at lesa. Men 
endamálið er eisini 
at lokka útlendingar 
higar at lesa. 

Og í tí sambandi er 
endamálið at gera eitt 
Fróðskaparsetur, har 
umstøðurnar hjá teim­
um lesandi skulu vera 
í heimsflokki, eisini við 
lestrarbústøðum, um­
framt at tað skal hava 
umstøður til gransk­
ing.

Hanna Jensen sigur, 
at ein slík ætlan er fult 
og heilt í samsvari við 
samgonguskjalið um 
at menna Fróðskapar­
setrið. Og ætlanin er 
eisini fult í samsvari 
við endamálið hjá 
Tórshavnar Býráði at 
gera Havnina til ein 
lestrarbý.

Kortini ásannar 
hon, at tað verður tak­
ið hjá eini komandi 

samgongu at fremja 
ætlanina í verki, tí 
løgtingsval verður í 
summar.

– At menna lestrar­
umhvørið í Føroyum 
er ein týdningarmikil 
partur av royndini 
at fáa fólk at verða 
verandi í Føroyum, og 
at fáa fólk at flyta til 
Føroyar, sigur lands­
stýriskvinnan.

– Hetta er eitt stig á 
leiðini, og nú hava vit 
eitt ítøkiligt tilmæli at 
byggja, og tað er greitt, 
at  málið skal ikki 
steðga her. Tað er stór­
ur hugur at gera íløgur 
í samferðslukervið, 
men tað er avgjørt 
neyðugt eisini at gera 
íløgur í útbúgving og 
gransking samstundis. 

–  Nú verður Glas­
ir skjótt liðugt, og nú 
skal Fróðskaparsetrið 
vera tann næsta, stóra 
íløgan á útbúgvingar­
økinum, sigur Hanna 
Jensen.

aki@sosialurin.fo

–  Hetta er ikki eitt mál, 
sum skal leggjast í eina 
skuffu.

Tað staðfestir Hanna 
Jensen, landsstýris­
kvinna í mentamálum. 

Í síðstu viku legði ein 
arbeiðsbólkur eitt upp­
skot fram fram um at gera 
alt økið á Frælsinum og á 
Debesartrøð í Havn, til ein 
stóran, samanhangandi 
lestrarbýling. 

Tað er økið, har Læra­
skúlin og Fróðskapar­
setrið eru nú, men enda­
málið við ætlanini at 
byggja økið munandi 
út og at skipa tað til ein 
framtíðar lestrarbýling í 
heimsflokki. 

Skal ikki leggjast 
í skuffuna
Tað er ein bólkur av 
fakfólkum við umboðum 
fyri Fróðskaparsetrið, 
Tórshavnar býráð, 
Mentamálaráðið, Megin­
felag Føroyskra Studenta, 
Bústaðir og Landsverk, 
sum hava sitið í arbeiðs­
bólkinum, og til at ráð­
geva sær hava tey havt 
danska arkitektin, Henn­
ing Larsen. 

Og tað er ikki smávegis 
ætlan, tey hava lagt fram 

tí tilsamans er ætlanin 
at byggja næstan 29.000 
fermetrar av bygningum, 
umframt at alt økið 
ímillum bygningarnar 
skal skipast á ein heilt 
serligan hátt. 

Hanna Jensen er 
avgjørd um, at hetta er 

ein ætlan, sum ikki skal 
enda í onkrari skuffu í 
Tinganesi. Tvørtur ímóti 
ætlar hon sær beinan­
vegin undir politisku 
tingingarnar fyri at fáa 
undirtøku fyri ætlanini. 

Í hesum sambandi 
fer hon at royna at fáa 
undirtøku fyri at seta 
ætlanina í verk, og at fáa 
semju um at seta pening 
av til endamálið á lang­
t íðar f ígg jarætlanini . 
Samstundis skal semja 

so eisini fáast um, 
hvussu skjótt ætlanin 
skal fremjast, hvussu 
stórur partur av henni 
skal fermjast nú, og yvir 
hvussu nógv ár, peningur 
skal játtast til hana.

–  Hendan ætlanin 
verður ein natúrligur 
partur av politisku telv­
ingini um tað næstu 
langtíðarætlanina hjá 
Landtinum, sigur lands­
stýriskvinnan í menta­
málum.

NÝTT FRÓÐSKAPAR­
SETUR Í HAVN FYRI 
EINA MILLIARD
LESTRARBÝLINGUR Dreymurin er, at tað skal vera liðugt um tíggju 
ár, og endamálið er at fáa føroyingar at verða verandi í Føroyum 
og at lokka útlendingar hendavegin at lesa og at granska

Tað er greitt, at  málið 
skal ikki steðga her

1 MIA KR
Nýggi lestrarbýurin er mettur 
at kosta eina milliard krónur. 
Ætlanin er at játta 100 milliónir 
krónur um árið í 10 ár

Talan er um eina stór­
fingna og umfatandi 
ætlan, og Hanna Jensen, 
landsstýriskvinna í 
mentamálum, sigur, at 
verður øll ætlanin framd 
í verki, soleiðis sum hon 
nú er sett út í kortið, tosa 

vit um eina útbygging 
upp á eina heila milliard.

Og hon leggur afturat, 
at sjálv droymir hon um 
at fremja hana í nøkrum 
bygistigum, men at alt 
skal standa liðugt um eini 
tíggju ár. 

Tá ið politisk semja 
er fingið um ætlanina, 
er ætlanin at hava eina 
arkitektakapping um 
ætlanina, og hon er sett 
út í kortið at vera næsta 
ár. 

Harafturat skal ein 

byggiskrá, og aðrar 
fyrireikingar gerast, um­
framt at ein verklagslóg 
skal gerast, áðrenn spak­
in verður settur í. 

aki@sosialurin.fo

Lagt til rættis: Áki Bertholdsen

NÆSTA STÓRA MÁLIÐ
Nú Glasir verður liðugt, skal hetta vera tað næsta stóra málið hjá okkum á 
útbúgvingarøknum, sigur Hanna Jensen, landsstýriskvinna í mentamálum


